
	చ॥	
పలుపఱుతారకుండు సురపాలపురంబులు గాల్చుధూమప

ఙ్తులు పయిఁ గప్పుచున్న బెనుధూపటమై పొగసోఁకి కందెఁ గా

కలవఱ వానితోడివగ నబ్జుఁడుఁ గందఁగ నీయలంతి వీ

రులె మొగపెట్ట కాసురవిరోధికి నోడినవార వోరులన్.

	గీ॥	
పోరఁ దన కోడిపాఱునీహారరోచిఁ । బట్టుకొని పోయి దానవప్రభుఁడు బిఱికి

వారి కెల్లను నొగులవానిఁగాఁగ । నురముపై జీడి నిఱ్ఱి య చ్చొత్తివిడిచె.



	 372







	క॥	
ఆలమున నసుర చిచ్చును । గాలియుఁ గొని కవియుననుట గల దెదిరిరిపుల్

గాలుదురె దీఁ గనుకనిఁ । గూలుదు రెందేని నర్కతూలమ వోలెన్.

	క॥	
సురగరుడోరగవిద్యా । ధరపురవరసతులతోడ దనుజేశ్వరుకిం

కరులు రమింతురు దోషా । చరులకు వెలిలోపు గలదె చతురాననుఁడా.

	గీ॥	
ఇప్పుడు నీ కే మిన్నియుఁ । జెప్పిన నందేమి దనుజుఁ జేకొని దయతో

నెప్పుడు వర మిచ్చితి నీ । వప్పుడ మది నీడవిడిచి తమరుల నెల్లన్.

	క॥	
కాలవశంబునఁ దనుజుఁడు । గాలునిఁ గీడ్పఱచె బలిమిఁ గాలుని నోర్చెన్

గాలునితేజ మడంచెన్ । గాలుఁడ తా నయ్యె నెల్ల కడలును బేర్మిన్.

	క॥	
గోపాలక విను మిప్పుడు । గోపాలకు లాదిగాగఁ గుత్సితమతులై

గోపాలకు లెల్లను జెడి । గోపాలకు లైరి దారకున కతిభీతన్.

	క॥	
విషధరుఁడు హరియు దక్కఁగ । విషధరసురగరుడయక్షవిద్యాధరత

ద్విషధరపదచరు లాదిగ, విషధరులై రిప్పు డసురవీరునగళ్ళన్.

	సీ॥	
మృడునెద్దుఁ గొని [1]*గాడ్పుమృగము బండ్లఁగిఁ జేసి యెలయించి నెలలోని యిఱ్ఱినేయు

గౌరివాహనము దిగ్గజముల కుసికొల్పి విడిచి సింహముఁ బట్టి వేటలాడు

హరిఁ ద్రోచికొని పోయి గరుడుండు డేగగా విడుచు భేరుండాదివిహగములకు

జముపోతుఁ దెచ్చి భాస్కరుతేరిమావుల నెగిచి నుగ్గాడ వ్రేయించి చూచు



	 



	↑ గాడ్పుమృగము, జింకయనుటకు :-

“తద్వధూస్వకరన్యస్తచిత్రపత్రలతాంకితః । అసౌవిహారహరణః కింస్యాదనల

సారథేః” అని సాహసాంకచరిత్రము. “ప్రవహనామక మహాపపనవాహనమైన మృగ

ముగాబోలు నీమృగముతరుణి” నై-ఆ-8











[image: ]

[image: ]

"https://te.wikisource.org/w/index.php?title=పుట:కుమారసంభవము.pdf/59&oldid=334779" నుండి వెలికితీశారు

		 ఈ పేజీలో చివరి మార్పు 23 డిసెంబరు 2020న 00:54కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

